КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын кар (сикт) овмӧдчӧминъясса            муниципальнӧй юкӧнъяссӧ муниципальнӧй кытшӧ вуджӧмысь                                       ошкӧм вылӧ грантъяс йылысь
Коми Республикаын кар (сикт) овмӧдчӧминъясса муниципальнӧй юкӧнъяссӧ муниципальнӧй кытшӧ вуджӧмысь ошкӧм могысь                       Коми Республикаса Веськӧдлан котыр шуис: 
1. Урчитны, мый Коми Республикаын кар (сикт) овмӧдчӧминъяслӧн муниципальнӧй юкӧнъяслы, кодъяс урчитӧм пӧрадокын кӧсйысисны вуджны муниципальнӧй районӧ пырысь став овмӧдчӧминсӧ ӧтвывтӧмӧн да выльысь артмӧдӧм муниципальнӧй юкӧнлы муниципальнӧй кытш статус сетӧмӧн, сетӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ грантъяс.
2. Вынсьӧдны Коми Республикаын кар (сикт) овмӧдчӧминъясса муниципальнӧй юкӧнъяслы муниципальнӧй кытшӧ вуджӧмысь грантъяс сетӧм йылысь положениесӧ (водзӧ – грантъяс) тайӧ шуӧм дорӧ содтӧд серти.
3. Коми Республикаса республиканскӧй сьӧмкуд сьӧмӧн медшӧр вӧдитчысьӧн, коді сетӧ грантъяссӧ, лоӧ Коми Республикаса Юралысьлӧн Администрация.
4. Коми Республикаса сьӧм овмӧс министерстволы ӧнія финансӧвӧй вося сора тӧлысь 1 лунысь оз сёрджык кадколастӧ Коми Республикаса Юралысьлӧн Администрацияӧн сетӧм вӧзйӧмъяс подув вылын урчитны локтан финансӧвӧй во да планӧвӧй период вылӧ Коми Республикаса республиканскӧй сьӧмкуд балаын грантъяс сетӧмкӧд йитчӧм рӧскод вылӧ сьӧмсӧ.
5. Тайӧ шуӧмсӧ олӧмӧ пӧртӧм бӧрся кута видзӧдны ачым.
6. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2020 вося тӧвшӧр тӧлысь 21 лун
18 № 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 21 лунся 18 №-а шуӧмӧн
(содтӧд)
Коми Республикаын кар (сикт) овмӧдчӧминъясса                     муниципальнӧй юкӧнъяссӧ муниципальнӧй кытшӧ вуджӧмысь                                               ошкӧм вылӧ грантъяс сетӧм йылысь
ПОЛОЖЕНИЕ
1. Тайӧ Положениеыс урчитӧ Коми Республикаын кар (сикт) овмӧдчӧминъясса муниципальнӧй юкӧнъясӧс, кодъяс урчитӧм пӧрадокын кӧсйысисны муниципальнӧй районӧ пырысь став овмӧдчӧминсӧ ӧтвывтӧмӧн да выльысь артмӧдӧм муниципальнӧй юкӧнлы муниципальнӧй кытш статус сетӧмӧн вуджӧм вылӧ ошкӧм могысь грантъяс сетан правилӧяссӧ (водзӧ – грантъяс), а сідзжӧ найӧс юклан методикасӧ.
2. Грантъяссӧ сетӧны дотацияӧн дон босьттӧг да водзӧстӧг найӧс видзан нырвизьяссӧ урчиттӧг. Грантъяслысь мындасӧ индӧны тайӧ Положениеын 3 пунктса положениеяссӧ тӧд вылын кутӧмӧн.
3. Сетны колана грант мындасӧ индӧны медыджыд мындасӧ тӧд вылӧ босьтӧмӧн татшӧм значениеяс серти (но 10 млн. шайтысь оз унджык):
а) 2018 воӧ лӧсялана муниципальнӧй юкӧнлӧн сьӧмкудйӧ воӧм вот да вотысь ӧтдор чӧжӧслӧн вося ыджда;
б) 2018 воӧ лӧсялана муниципальнӧй юкӧнлӧн сьӧмкудйӧ воӧм вот да вотысь ӧтдор чӧжӧслӧн да дотацияяслӧн ӧтувъя мындаысь 50%.
4. Муниципальнӧй юкӧнъяс костын грантъяс юклӧмыс вынсьӧдсьӧ Коми Республикаса Веськӧдлан котырлӧн нормативнӧй инӧда актӧн.
5. Коми Республикаса Юралысьлӧн Администрация Коми Республикаын кар (сикт) овмӧдчӧминъясса муниципальнӧй юкӧнъяслӧн муниципальнӧй районӧ пырысь став овмӧдчӧминсӧ ӧтвывтӧны да выльысь артмӧдӧм муниципальнӧй юкӧнлы муниципальнӧй кытш статус сетӧмӧн вуджӧм йылысь Коми Республикаса оланпас официальнӧя йӧзӧдӧм бӧрын 10 уджалан лун чӧжӧн урчитӧм пӧрадокын пыртӧ муниципальнӧй юкӧнъяс костын грантъяс юклӧм йылысь Коми Республикаса Веськӧдлан котырлӧн нормативнӧй инӧда акт баласӧ.
6. Коми Республикаса Юралысьлӧн Администрация вуджӧдӧ грантъяссӧ лӧсялана муниципальнӧй юкӧнъяслӧн меставывса сьӧмкудъясӧ ӧтпырйӧ грантъяс юклӧм йылысь Коми Республикаса Веськӧдлан котырлӧн нормативнӧй инӧда акт вынсьӧдан лунсянь ӧти тӧлысь чӧжӧн.
7. Муниципальнӧй юкӧнъясӧн видзтӧм грант сьӧмыс вуджӧ выльысь артмӧдӧм муниципальнӧй кытшлӧн меставывса асвеськӧдлан органъяслӧн вӧдитчӧмӧ. 
